
Mensahe 3

Magbantay sa Pagtuo

Basahong Kasulatan: 2 Tim. 4:7c; 1 Tim. 1:19; 3:9; 4:1; 6:12; 1 Tes. 3:2; Jud. 3

I. Sa Bag-ong Tugon, objectibo ug subjectibo ang pagtuo:

A. Nagpasabot ang objectibong pagtuo sa gituohan nato, sa ato pa, sa mga butang 
nga gituohan nato; naglakip kining objectibong pagtuo sa mga sulod sa pamati-
gayon sa Dios sa Bag-ong Tugon—Efe. 4:13; 2 Tim. 4:7c:
1. Ang pagtuo sa Efeso 4:13 dili pagtuo nga buhat sa pagtuo kondili ang objec-

tibong pagtuo. 
2. Ang mga butang sa objectibong pagtuo mao ra ang mga butang nga may kala-

botan sa kaluwasan nato—sa ato pa, ang mga butang ra nga may kalabotan 
sa persona ug buhat ni Cristo—Juan 3:16; 1:18; 1 Juan 4:9.

B. May kalabotan ang subjectibong pagtuo sa buhat nato sa pagtuo—Juan 3:15-16:
1. Sumala ning kahulogana, ang pagkanaay pagtuo (faith) sa Ginoo pagtuo (be-

lieve) man Kaniya.
2. Nausa ang tanang tinuod nga magtutuo ni Cristo sa pagkanaay pagtuo nga 

may kalabotan ni Cristo. 
C. Sa 1 Tesalonica 3:2 dili lang subjectibo ang pagtuo, nga nagpasabot sa  pagtuo sa 

mga balaan, ingon sa mga versiculo 5, 6, ug 10, kondili objectibo sab, nga nagpa-
sabot sa gituohan nato, ingon sa 1 Timoteo 3:9; 4:1; ug 2 Timoteo 4:7: 
1. Nalambigit sa usag usa kining duha ka aspeto sa pagtuo.
2. Ang pagtuo nato (subjectibong pagtuo) gikan ug diha man sa mga butang 

nga gituohan nato (objectibong pagtuo).

II. “Gibantayan nako ang pagtuo”—v. 7c:

A. Objectibo ang pagtuo dinhi. 
B. Ang pulong pagtuo ning versiculoha nagpasabot sa pagtuo nato ni Cristo, sa 

pagdawat sa Iyang persona ug makatubos nga buhat Niya isip butang nga atong 
gituohan—1 Tim. 1:19; Gal. 1:23.

C. Ang pagbantay sa pagtuo pagbantay man sa tibuok pamatigayon sa Dios sa Bag-
ong Tugon—ang pagtuo kalabot ni Cristo nga pagkalawas sa Dios ug misteryo sa 
Dios ug sa iglesia nga Lawas ni Cristo ug misteryo ni Cristo—1 Tim. 1:4.

III. Niingon ang 1 Timoteo 6:12a, “Awaya ang maayong pagpakig-away nga iya 
sa pagtuo”:

A. Ang pagpakig-away alang sa pagtuo nagpasabot sa pagpakig-away alang sa 
pamatigayon sa Dios sa Bag-ong Tugon. 

B. Ang makig-away sa maayong pagpakig-away nga iya sa pagtuo pagpakig-away 
man alang sa mga sulod sa kompletong ebanghelyo segun sa pamatigayon sa 
Dios sa Bag-ong Tugon—Efe. 1:9-10; 1 Tim. 1:4. 

C. Tungod sa naglahing mga pagtulon-an, nadaot na ang iglesia ug nisimang na sa 
pagtuo—v. 3.

D. Gisugo ni Pablo si Timoteo nga makig-away batok sa pagsimang sa pagtuo, nga 
mao ang makig-away sa maayong pagpakig-away nga iya sa pagtuo—6:12a.

IV. Niingon pa gyod si Pablo sa 1 Timoteo 6:12b nga, “Kupti ang kinabuhing 
walay kataposan, nga nganha niini gitawag ka”:

A. Sa pag-away sa maayong pagpakig-away nga iya sa pagtuo diha sa Cristohanong 



kinabuhi, kuptan gyod nato kining kinabuhia—ang walay kataposang kinabuhi, 
ang diosnong kinabuhi—ug dili mosalig sa tawhanong kinabuhi—v. 12b. 

B. Dili lang ta objectibong nakig-away sa maayong pagpakig-away nga iya sa pagtuo 
kondili subjectibo sab pinaagi sa pagkupot sa walay kataposang kinabuhi— 
v.  12b.

C. Kuptan gyod nato ang walay kataposang kinabuhi; makig-away na dayon ta sa 
maayong pagpakig-away nga iya sa pagtuo—v. 12. 

V. Nalambigit ang hustong Cristohanong kinabuhi sa pagbantay sa pagtuo 
aron makaambit sa diosnong kadato sa pamatigayon sa Dios—1:19; 3:9; 4:1; 
6:12; Tito 1:4; Jud. 3:

A. Iya sa pagtuo ang pamatigayon sa Dios, sa ato pa, gisugdan ug giugmad kini 
diha sa ginsakpan ug elemento sa pagtuo—1 Tim. 1:4.

B. Ang pamatigayon sa Dios, nga pagpaambit sa Iyang kaugalingon ngadto sa 
Iyang piniling katawhan, wala sa natural nga ginsakpan o sa buhat ba sa kasu-
goan; naa kini sa espirituhanong ginsakpan sa bag-ong kabuhatan pinaagi sa 
pag-anak pag-usab tungod sa pagtuo ni Cristo—2 Cor. 5:17; Gal. 3:23-26.

C. Tungod sa pagtuo gipanganak ta sa Dios aron mahimong Iyang mga anak, nga 
nag-ambit sa Iyang kinabuhi ug kinaiya aron magpadayag Niya—Juan 1:12-13:
1. Tungod sa pagtuo gibutang ta ngadto ni Cristo aron mahimong mga bahin 

sa Lawas, nga niambit sa tanang pagkamao Niya aron magpadayag Niya—
Rom. 12:4-5.

2. Kini ang plano sa Dios, nga gituman diha sa pagtuo, segun sa pamatigayon 
sa Dios sa Bag-ong Tugon.

VI. Magkupot gyod ta sa misteryo sa pagtuo sa putling konsensya—1 Tim. 3:9:

A. Nagpasabot ang pagtuo sa mga butang nga atong gituohan, sa mga butang nga 
nag-umol sa ebanghelyo—Rom. 1:1, 3-4.

B. Ang misteryo sa pagtuo labi gyod nga si Cristo nga misteryo sa Dios ug ang igle-
sia nga misteryo ni Cristo—Col. 2:2; Efe. 3:4.

C. Aron makakupot sa misteryo sa pagtuo, magbaton gyod tag putling konsensya, 
konsensyang giputli sa tanang sambog—1 Tim. 3:9; 1:19.

VII. Niingon si Judas sa iyang Sulat, “Kinahanglan sulatan pa mo nako ug tam-
bagan nga magmainiton gyong makigbisog alang sa pagtuo nga sa makausa 
ug hangtod sa dayon gihatag na sa mga balaan”—v. 3b:

A. Dili subjectibo ang pagtuo ning versiculoha; objectibo kini. 
B. Ang pulong pagtuo dinhi wala magpasabot sa atong pagtuo (believing) kondili sa 

atong pagtuo (belief), sa atong gituohan.
C. Ang pagtuo sa Judas 3 nagpasabot sa mga sulod sa Bag-ong Tugon ingon nga 

atong pagtuo, nga gituohan nato alang sa gikausahang kaluwasan nato—Buh. 
6:7; 1 Tim. 1:19; 3:9; 4:1; 5:8; 6:10, 21; 2 Tim. 3:8; 4:7; Tito 1:13.

D. Kining pagtuoha, dili bisan unsang doktrina, sa makausa ug hangtod sa dayon 
gihatag na sa mga balaan.

E. Makigbisog gyod ta alang ning pagtuoha—1 Tim. 6:12.

VIII. Kinahanglan “modangat tang tanan sa pagkausa sa pagtuo”—Efe. 4:13a:

A. Objectibong pagtuo ang pagtuong gihisgotan ning pamulonga.
B. Nag-agad ang pagkausa sa pagtuo sa hingpit nga pagkaila nato sa Anak sa 

Dios—v. 13. 
C. Kon himoon lang nato si Cristo nga sentro ug itingob ang pagtagad nato Kaniya 

nga modangat ta sa pagkausa sa pagtuo.

